
KĀTAKI ‘O LAU FAKALELEI ‘A 
E FAKALEA ‘O E MALU‘Í MO 
E FAKALAHI KI HE MALU‘Í ‘I 
HA‘O MA‘U ATU IA.

‘Oku ‘i he tatau totonu ‘o e 
Malu‘i mo e Fakalahi ki he 
Malu‘í ‘a e fakamatala kakató 
pea fokotu‘u atu ai mo ha 
fa‘ahinga fakangatangata.

Ngaahi Fakamatala 
Fakamā‘opo‘opo ‘O E 
Ngaahi Fakalahi Ki He Malu‘í 
- Ki He Ngaahi Malu‘i Mo‘uí
Policy Add-Ons Summaries  
(For Life Policies)

‘Oku mau ‘oatu ‘a e “Ngaahi Fakalahi ki he 
Malu‘í” ‘a ia ‘oku ‘i ai ‘a hono ngaahi monū‘ia 
‘oku tānaki atu ki ai
‘Oku mau ‘oatu ‘a e “Ngaahi Fakalahi ki he Malu‘í” ‘a ia ‘e lava ke tānaki atu 
ki he ngaahi konga pau ‘o ‘emau Ngaahi Malu‘í. Ko e Ngaahi Fakalahi ki 
he Malu‘í ‘oku ‘i ai ‘a hono ngaahi monū‘ia ‘oku tānaki atu ki ai 

‘Oku fakataumu‘a ‘a e Ngaahi Fakamatala Fakamā‘opo‘opo ‘i laló ke 
tokoni ki hono fakamatala‘i ‘o e Ngaahi Fakalahi ki he Malu‘í ‘a ia ‘e ala 
tānaki atu ki he ‘emau Ngaahi Malu‘i mo‘uí. 

‘I he pepa ko ‘ení, ‘oku mau tuku atu ai ‘a e kotoa ‘o e Ngaahi Fakalahi ki 
he Malu‘í (ki he Ngaahi Malu‘i mo‘uí) ‘oku mau lolotonga fakatau atú. Ka 
ko e ni‘ihi pē ‘o e Ngaahi Fakalahi ko ‘eni ki he Malu‘í ‘e ala kaunga kiate 
koé.

‘E ala tānaki atu pē ‘a e Fakalahi takitaha ki he Malu‘í ki ha Malu‘i pe 
Ngaahi Malu‘i pau. ‘Oku mau ‘oatu ‘i lalo ‘a e ngaahi fakaikiiki ‘o e Ngaahi 
Malu‘i mo‘ui ‘a ia ‘e malava ke tānaki atu ki ai ‘a e Fakalahi takitaha ki he 
Malu‘í. 

‘I he taimi te ke fakatau ai ‘a e Ngaahi Fakalahi ki ho‘o Malu‘í, ‘e hoko ia 
ko e konga ‘o ho‘o Malu‘í ‘a ia ‘oku tānaki atu ki aí pea totonu ai ke lau 
fakataha ia mo e Malu‘i ko iá. Tukukehe kapau ‘e fakahā ‘i he Fakalahi ki 
he Malu‘í ( Policy Add-on), ‘e ‘ikai ke ne liliu ‘e ia ‘a e Malu‘i ‘iate ia pē.

Ko e Ngaahi Fakamatala Fakamā‘opo‘opo ‘i laló ko ha ngaahi fakamatala 
fakalūkufua pē ia ‘o e Ngaahi Fakalahi ki he Malu‘í. ‘Oku ‘ikai hoko ‘a e 
Ngaahi Fakamatala Fakamā‘opo‘opo ko ‘ení ko ha konga ‘o ha fa‘ahinga 
aleapau pē ‘i he vaha‘a ‘o koe mo kimautolú.

‘I he Fakamatala Fakamā‘opo‘opo ko ení, ‘oku ‘uhinga ‘a e ngaahi fo‘i 
lea ko e “mau (we)”, “‘emau (our)” mo e “kimautolu (us)” ki he American 
Income Life Insurance Company, ko e kautaha ‘oku ‘a‘ana ‘a e Ngaahi Malu‘í 
mo e Ngaahi Fakalahi ki he Malu‘í (Policy Add-ons).

Ko e ngaahi fo‘i lea ko e “koe (you)” mo e “ho‘o (your)” ‘oku ‘uhinga ia ki he 
Tokotaha ‘oku Malu‘i ‘i he malumalu ‘o e Malu‘í ‘a ia ‘oku Tānaki atu ki ai ‘a 
e Fakalahi ki he Malu‘í.

‘Oku fakamatala‘i atu ‘i lalo ‘a e Ngaahi Fakalahi ki he Malu‘í ‘a ia ‘e ala 
tānaki atu ki he ‘emau ngaahi Malu‘i mo‘uí: 

Totongi ‘oku Fakavave‘i ki he Fakalahi ki hono Malu‘i ‘o e Mahaki 
‘Ikai Toe Ala Faito‘ó (Accelerated Payment for Terminal Illness 
Policy Add-on)

Ko e Totongi ‘oku Fakavave‘i ki he Fakalahi ki hono Malu‘i ‘o e Mahaki 
‘Ikai Toe Ala Faito‘ó ‘e ala tānaki atu ia ki ha fa‘ahinga pē ‘o ‘emau ngaahi 
Malu‘i mo‘uí ‘a ia ‘oku ‘oatu ai ha malu‘i ‘oku mahu‘inga tatau (a level sum 
insured).

‘I he malumalu ‘o e Fakalahi ki he Malu‘í ko ‘ení, te mau totongi ‘a e 50% 
‘o e Mahu‘inga ‘o e Malu‘í (Face Amount) ‘oku ala totongi ‘i he malumalu 
‘o e Malu‘i mo‘ui ‘oku tānaki ki ai ‘a e Fakalahi ki he Malu‘i ko ‘ení, kapau 
‘oku sivi koe ‘o ‘ilo‘i ‘okú ke puke ‘i ha Mahaki ‘oku ‘Ikai toe ala Faito‘o 
(Terminal Illness). 

‘Oku ‘uhinga ‘a e “Mahaki ‘oku ‘Ikai toe Ala Faito‘ó” kuo fakahoko hao sivi 
fakafaito‘o ‘o ‘ilo‘i ‘oku ke puke ‘i ha mahaki ‘oku ‘ikai toe lava ke faito‘o 
‘a ia, ‘o mahino ai ‘i he tu‘unga fakafaito‘ó, ‘e iku ai ke ke mate ‘i loto ‘i ha 
māhina ‘e 12.

‘Oku fakahoko tu‘o taha pē ‘a e totongi ‘oku fakavave‘í. ‘Oku fakahoko ‘eni 
‘o tatau ai pē kapau te ke toe puke ‘i he Mahaki ‘oku ‘Ikai toe Ala Faito‘o 
tatau, pe kehe ange, ‘amui.

‘E ‘ikai te mau fakahoko ‘a e totongi ‘oku fakavave‘í kapau ko e Mahaki 
‘oku ‘Ikai toe Ala Faito‘ó ‘oku fakatupunga pe kaunga ki ai ha taha ‘o e 
ngaahi fakangatangata ‘oku ‘oatu ‘i he fakalea ‘i he Fakalahi ki he Malu‘í.

Hili ‘a hono fakahoko ‘a e totongi ‘oku fakavave‘í, ‘oku holoki leva ‘a e 
Mahu‘inga ‘o e Malu‘í ‘i he malumalu ‘o e Malu‘i mo‘uí ‘aki ‘a e 50%.

‘Oku ‘ikai te mau hilifaaki ha totongi (premium) ki he Fakalahi ko ‘eni ki 
he Malu‘í.

Monū‘ia ki he Fakalahi ki hono Malu‘i ‘o ha Mate ‘i ha 
Fakatu‘utāmakí (Accidental Death Benefit Policy Add-on)

‘E lava ke tānaki atu ‘a e Fakalahi ki he Malu‘i ‘o ha Mate ‘i ha 
Fakatu‘utāmakí ki ha fa‘ahinga pē ‘o ‘emau ngaahi Malu‘i mo‘uí. 

‘Oku ‘oatu ‘e he Ngaahi Fakalahi ki he Malu‘i ko ‘ení ha monū‘ia kapau ko 
ho‘o maté ko ha ola fakahangatonu ia ‘o ha lavea na‘e na‘e fakatupunga 
‘e ha fakatu‘utāmaki. 

‘Oku mau toki totongi pē ‘a e monū‘ia totonú kapau na‘e hoko ‘a e 
fakatu‘utāmakí mo ho‘o maté lolotonga ‘oku kei ‘aonga kakato ‘a e 
Fakalahi ki he Malu‘í. ‘Oku ‘uhinga ‘a e “‘Aonga Kakató” ki hono totongi 
kotoa mai ‘a e ngaahi totongi malu‘í (premiums).

‘E ‘ikai te mau totongi atu ‘a e Monū‘ia ki he Mate ‘i ha Fakatu‘utāmakí 
kapau ko ho‘o maté ‘oku fakatupunga pe kaunga ki ai ha taha ‘o e ngaahi 
fakangatangata (exclusions) ‘oku ‘oatu ‘i he Fakalahi ki he Malu‘í.

‘E ngata ‘a e Fakalahi ki he Malu‘í hili ha fo‘i taimi tu‘upau, pe kimu‘a ange 
ai ‘i ha hoko ‘a ha ngaahi makatu‘unga pau, hangē ko ia ‘oku ‘oatu ‘i he 
Fakalahi ki he Malu‘í.

Monū‘ia Makehe ki he Fakalahi ‘o e Malu‘i ki he Mate ‘i ha 
Fakatu‘utāmakí (Special Accidental Death Benefit Policy Add-on)

‘E lava ke tānaki atu ‘a e Monū‘ia Makehe ki he Fakalahi ‘o e Malu‘i ki he 
Mate ‘i ha Fakatu‘utāmakí ki ha fa‘ahinga pē ‘o ‘emau ngaahi malu‘i mo‘uí. 

‘Oku ‘oatu ‘e he Ngaahi Fakalahi ki he Malu‘i ko ‘ení ha monū‘ia kapau ko 
ho‘o maté ko ha ola fakahangatonu ia ‘o ha lavea na‘e fakatupunga ‘e ha 
fakatu‘utāmaki.

‘Oku mau toki totongi pē ‘a e monū‘ia totonú kapau na‘e hoko ‘a e 
fakatu‘utāmakí mo ho‘o maté lolotonga ‘oku kei ‘aonga kakato ‘a e 
Fakalahi ki he Malu‘í. ‘Oku ‘uhinga ‘a e “‘Aonga Kakató” ki hono totongi 
kotoa mai ‘a e ngaahi totongi malu‘í (premiums).

‘E lava ke fakalahi ‘a e monū‘iá kapau na‘e tupu ‘a ho‘o maté mei ha 
fakatu‘utāmaki lolotonga ‘oku ke:

• faka‘uli pe heka ‘i ha me‘alele uta pāsese taautaha, motopaiki pe loli 
uta ma‘ama‘a, pe

• heka totongi ‘i ha pasi uta pāsese, vakapuna, tekisī pe lēlue.

‘E ‘ikai te mau totongi atu ‘a e monū‘iá kapau ko ho‘o maté ‘oku 
fakatupunga pe kaunga ki ai ha taha ‘o e ngaahi fakangatangata ‘oku 
‘oatu ‘i he Fakalahi ki he Malu‘í.

‘E ngata ‘a e Fakalahi ki he Malu‘í hili ha fo‘i taimi tu‘upau, pe kimu‘a ange 
ai ‘i ha hoko ‘a ha ngaahi makatu‘unga pau, hangē ko ia ‘oku ‘oatu ‘i he 
Fakalahi ki he Malu‘í.

Fili ke Fakatau ha Tānaki atu ki he Fakalahi ‘o e Malu‘í (Option to 
Buy Additional Insurance Policy Add-on)

Ko e Fili ke Fakatau ha Tānaki Atu ki he Fakalahi ‘o e Malu‘í ‘e lava ke 
tānaki atu ia ki he Malu‘i Mo‘u‘í.

‘I he malumalu ‘o e Fakalahi ki he Malu‘i ko ‘ení, ‘oku ‘ikai te ke fakatau 
ai ‘e koe ha malu‘i ‘i he taimi ni. ‘Oku ke fakatau ai ‘e koe ‘a e faingamālie 
ki ha fili ke fakatau ‘a e malu‘i pau ‘i ha ngaahi ‘aho pau ‘i he kaha‘ú (‘oku 
ui ko e “ngaahi ‘aho ki he filí - option dates”) ‘o ‘ikai fiema‘u ke ‘omai ha 
fakamo‘oni ki he tu‘unga mo‘ui leleí. 

Ko e ngaahi ‘aho ki he filí ko e ngaahi ‘aho ia ‘oku kakato ki ai ‘a e ta‘u ‘e 
taha ‘o e ‘aho na‘e kamata ai ‘a ho‘o Malu‘í ‘i ho ta‘u 25, 28, 31, 34, 37, pe 
40.

Tānaki atu ki aí, te ke lava ‘o ngāue‘aki ha ‘aho ki he filí ki mu‘a ange (a) 
‘i ho‘o malí, mali sivile (civil union), pe kamata ‘o ha nonofo fakamali (de 
facto relationship) mo e (b) fā‘ele‘i pe pusiaki‘i ‘o ha ki‘i leka. ‘Oku kau atu 

ki heni ‘a e ngaahi fiema‘ú mo e makatu‘ungá (Terms and conditions 
apply).

‘Oku ngata ‘a e Fakalahi ki he Malu‘í ‘i he ‘aho fakamuimui taha ki he filí, 
pe kimu‘a ai ‘i ha ngaahi tu‘unga pau, hangē ko ia ‘oku ‘oatu ‘i he Fakalahi 
ki he Malu‘í.

Fakalahi ki he Malu‘i ‘o e Fānaú ‘i ha Vaha‘a Taimi Pau (Children’s 
Term Insurance Policy Add-on)

‘E lave ke tānaki atu ‘a e Fakalahi ki he Malu‘i ‘o e Fānaú ‘i ha Vaha‘a Taimi 
Pau ki ha taha pē ‘o ‘emau ngaahi Malu‘i mo‘uí.

‘I he malumalu ‘o e Fakalahi ki he Malu‘i ko ‘ení, te mau totongi atu ‘a e 
monū‘iá ki he tokotaha ma‘u monū‘iá (beneficiary) ‘i ha mate ‘a ho‘o ki‘i 
leká pe fānaú. ‘Oku ‘oatu ‘a e fakaikiiki ‘o e fānau ‘oku malu‘í ‘i he Fakalahi 
ki he Malu‘í. ‘Oku malu‘i kotoa kinautolu ‘i he mahu‘inga totongi pē ‘e 
taha.

‘Oku mau toki totongi pē ‘a e monū‘ia totonú kapau na‘e hoko ‘a e mate 
‘a ha ki‘i leka ‘oku malu‘i lolotonga ‘oku kei ‘aonga kakato ‘a e Fakalahi ki 
he Malu‘í. ‘Oku ‘uhinga ‘a e “‘Aonga Kakató” ki hono totongi kotoa mai ‘a e 
ngaahi totongi malu‘í (premiums). 

Te ke hoko ko e tokotaha ma‘u monū‘ia ‘i he malumalu ‘o e Fakalahi ki he 
Malu‘i ko ‘ení. Hili ‘a ho‘o maté, ko e tokotaha ma‘u monū‘ia (beneficiary) 
‘o e Fakalahi ki he Malu‘í te ne ma‘u ‘a e koloa ‘a e ki‘i leka na‘e malu‘í ka 
kuo maté.

Hili ‘a ho‘o maté, ko e monū‘ia ki he ki‘i leka takitaha ‘oku malu‘i ‘i he 
malumalu ‘o e Fakalahi ki he Malu‘i ko ‘ení ‘e hoko ia ko ha malu‘i kuo ‘osi 
totongi kakato (fully paid-up term insurance).

‘E ngata ‘a e Fakalahi ki he Malu‘í ‘i he ‘aho fakamanatu fakata‘u ‘a ho‘o 
Malu‘í ‘i he hili ‘a ho‘o a‘usia ho ta‘u 65, pe kimu‘a ange ai ‘i ha ngaahi 
tu‘unga pau, hangē ko ia ‘oku ‘oatu ‘i he Fakalahi ki he Malu‘í. Hangē 
ko ‘ení, ‘e ngata ‘a hono malu‘i ‘o e ki‘i leka takitaha ‘i he malumalu ‘o e 
Fakalahi ki he Malu‘í ‘i he ‘aho fakamanatu fakata‘u ko ia ‘o e Malu‘í ‘i he 
hili ‘enau a‘usia honau ta‘u 21.

‘E lava ke liliu ‘a e malu‘i ‘o ha ki‘i leka pē ‘i he malumalu ‘o e Fakalahi ki he 
Malu‘i ko ‘ení ki ha palani tu‘u ma‘u ‘o ha malu‘i mo‘ui ‘oku mau tuku atu. 
‘Oku kau atu ki heni ‘a e ngaahi fiema‘ú mo e makatu‘ungá (Terms and 
conditions apply).

Fakalahi ki he Malu‘i ‘o e Hoá ‘i ha Vaha‘a Taimi Pau (Spouse’s 
Term Insurance Policy Add-on)

Ko e Fakalahi ki he Malu‘i ‘o e Hoá ‘i ha Vaha‘a Taimi Pau ‘e lava ke tānaki 
atu ia ki he Malu‘i Mo‘u‘í. 

‘i he malumalu ‘o e Fakalahi ki he Malu‘i ko ‘ení, te mau totongi atu ‘a e 
monū‘iá ki he tokotaha ma‘u monū‘iá (beneficiary) ‘i ha mate ho malí/
hoá. Ke kau ‘i he malu‘í, kuo pau ke kau ‘a e hingoa ‘o ho malí, mali sivile 
pe hoa nofo fakamalí ‘i he tohi kolé.

‘Oku mau toki totongi pē ‘a e monū‘ia totonú kapau na‘e hoko ‘a e mate 

‘a ho malí/hoá lolotonga ‘oku kei ‘aonga kakato ‘a e Fakalahi ki he Malu‘í. 
‘Oku ‘uhinga ‘a e “‘Aonga Kakató” ki hono totongi kotoa mai ‘a e ngaahi 
totongi malu‘í (premiums).

Tukukehe kapau ‘oku ‘i ai ha tokotaha ma‘u monū‘ia kehe kuo 
fakahingoa:

• te ke hoko ko e tokotaha ma‘u monū‘ia ‘i he malumalu ‘o e Fakalahi 
ki he Malu‘i ko ‘ení, pea 

• ‘i he hili ‘a ho‘o maté, ‘e hoko ‘a ho malí/hoá ko e tokotaha ma‘u 
monū‘ia ia ‘o e Fakalahi ki he Malu‘í.

Hili ‘a ho‘o maté, ko e monū‘ia ‘i he malumalu ‘o e Fakalahi ki he Malu‘i 
ko ‘ení ‘e hoko ia ko ha malu‘i kuo ‘osi totongi kakato (fully paid-up term 
insurance).

‘E ngata ‘a e Fakalahi ki he Malu‘í ‘i he ‘aho ‘oku ngata ai ‘a ‘ene ‘aongá, pe 
kimu‘a ange ai ‘i ha hoko ‘a ha ngaahi makatu‘unga pau, hangē ko ia ‘oku 
‘oatu ‘i he Fakalahi ki he Malu‘í.

‘E lava ke liliu ‘a e malu‘i ‘i he malumalu ‘o e Fakalahi ki he Malu‘i ko ‘ení 
ki ha palani tu‘u ma‘u ‘o ha malu‘i mo‘ui ‘oku mau tuku atu. ‘Oku kau atu 
ki heni ‘a e ngaahi fiema‘ú mo e makatu‘ungá (Terms and conditions 
apply).

Fakalahi ki he Malu‘i ‘o ha Malu‘i Mahu‘inga Tu‘u Tatau ‘oku 
Ala Fakafo‘ou mo Liliu (Renewable and Convertible Level Term 
Insurance Policy Add-on)

Ko e Fakalahi ki he Malu‘i ‘o ha Mahu‘inga Tu‘u Tatau ‘oku Ala Fakafo‘ou 
mo Liliú ‘e lava ke tānaki atu ia ki he Malu‘i Mo‘u‘í.

‘I he malumalu ‘o e Fakalahi ki he Malu‘i ko ‘ení, te mau totongi atu ha 
monū‘ia fakalahi ki he maté ki he tokotaha ma‘u monū‘iá (beneficiary) ‘i 
ha‘o mate. 

‘Oku mau toki totongi pē ‘a e monū‘ia totonú kapau na‘e hoko ‘a ho‘o 
maté lolotonga ‘oku kei ‘aonga kakato ‘a e Malu‘í mo e Fakalahi ki he 
Malu‘í. ‘Oku ‘uhinga ‘a e “‘Aonga Kakató” ki hono totongi kotoa mai ‘a e 
ngaahi totongi malu‘í (premiums).

‘E fakafo‘ou ‘a e Malu‘í ‘i hono ‘aho fakafo‘oú kapau ‘oku totongi kakato ‘a 
e malu‘í. ‘Oku hiki ‘a e ngaahi totongi malu‘í ‘i he ‘aho fakafo‘ou kotoa pē.

‘E ngata ‘a e Fakalahi ki he Malu‘í ‘i he ‘aho ‘oku ngata ai ‘a ‘ene ‘aongá, 
pe kimu‘a ange ai ‘i ha ngaahi tu‘unga pau, hangē ko ia ‘oku ‘oatu ‘i he 
Fakalahi ki he Malu‘í.

‘E lava ke ke fili ke liliu ‘a e Fakalahi ko ‘eni ki he Malu‘í ki ha palani tu‘u 
ma‘u ‘o e malu‘i mo‘uí. ‘Oku kau atu ki heni ‘a e ngaahi fiema‘ú mo e 
makatu‘ungá (Terms and conditions apply). Hangē ko ‘ení, kuo pau ke 
fakahoko ‘a e liliú kimu‘a ‘i he ‘osi ‘a e vaha‘a taimi ki he liliú ‘a ia ‘oku ‘oatu 
‘i he Fakalahi ki he Malu‘í.

